
బాతాళంబును నేలయుం దైవముం బాలించు సిద్ధుండవో

నా తండ్రీ నను నేలవచ్చిన జగన్నాథుండవో చెప్పవే.



	 133







	క.	
అనుటయుఁ బిశాచవల్లభు

దనభక్తునిఁగా నెఱింగి దామోదరుఁ డ

ల్లనఁ గరుణ వొడముకన్నులఁ

కనుఁగొని యిట్లనియెఁ బలుకుగారవ మొసఁగన్.

భూజనములు యదువంశము

రా జనఁగాఁ బరఁగుదు న్నిరంతరమును స

త్పూజయును దుష్టశిక్షయు

నాజన్మవ్రతము లఖిలనాథుఁడ నగుటన్.

	గీ.	
నాకు నొకకోర్కి కైలాసనాథుచేతఁ

బార్వతీవల్లభునిచేతఁ బడయుతలఁపు

గలదు గావున బదిరికాకాననంబుఁ

జూడ వచ్చితి మీ రిందు సొచ్చు టేల?

వలదు మహామునీశ్వరులు వారి సదాశివచింతచేత ని

శ్చలగతి నున్నవా రిది పిశాచనివాసము గాదు మీరుఁ గు

క్కలుఁ గవియంగఁ బాఱెడి మృగంబులఁ జూచి సహింపరాదహోఁ

నిలువుఁడు వేయునేల తగునే కఱకుట్లునుఁ జంకఁ బొత్తముల్.

	క.	
వెలి నుండుఁ డిచ్చటికిఁ గా

వలి నే నుండంగఁ జొచ్చువారుం గలరే

బలిమిఁ బిశాచంబులు మీ

రలిగిన నలిగితిరి చూడనగునే మిమ్మున్.

	వ.	
అనుటయు నం దగ్రజుం డిట్లనియె.

	శా.	
ఘంటాకర్ణుఁడ నేను నాయనుజుఁ డీకాలాంతకుం డేము ము

క్కంటిం గొల్తుము కిన్నరేశుపనికిన్ కైలాసశైలంబునన్

జంట న్వచ్చినసారమేయములు నీసైన్యంబులున్ మావె యే

వెంటం బోయితి మేమి? కాఱడవిలో వేఁటాడరే యెవ్వరున్?

		 ఈ పేజీలో చివరి మార్పు 25 జనవరి 2022న 17:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







